
HIGHLIGHTS

 Poster TROFIA 2026

Delegasi daripada UiTM Kampus Mukah

Seramai 4 orang mahasiswa daripada Fakulti
Perladangan dan Agroteknologi, Universiti
Teknologi MARA (UiTM) Cawangan Sarawak
Kampus Mukah iaitu Raynner Rexccan anak
Inchin, Nur Syamila Maisyarah binti Zulkifli,
Rafael Nadel anak Connie dan Nur Aleeya
Elisya binti Rohaizan, diiringi oleh Encik Arif Azizi
bin Che Harun telah berjaya menamatkan
Program Mobiliti Antarabangsa Kem Musim
Panas Tropical Fisheries and Aquaculture
Programme (TROFIA) yang berlangsung di
Universitas Airlangga (UNAIR), Surabaya,
Indonesia selama 5 hari. Program ini
merupakan satu inisiatif strategik bagi
mendedahkan mahasiswa kepada
persekitaran pembelajaran di luar kampus
serta memperkukuh jaringan antarabangsa.
Program ini menyaksikan seramai 73 orang
peserta terlibat dalam pelbagai siri
perkongsian akademik dan budaya yang
dianjurkan khas oleh pihak Universitas
Airlangga (UNAIR). Kehadiran delegasi dari
UiTM Mukah ini bukan sahaja bertujuan untuk
pertukaran ilmu, malah sebagai usaha
memperkukuh hubungan kerjasama antara
pelbagai universiti di peringkat antarabangsa.

Penulis: Nur Aleeya Elisya Rohaizan dan Arif Azizi Che Harun

PROGRAM MOBILITI ANTARABANGSA KEM MUSIM PANAS KE
UNIVERSITAS AIRLANGGA (UNAIR), SURAYABA, INDONESIA

Sepanjang tempoh program, para peserta
telah didedahkan dengan pelbagai aktiviti
berimpak tinggi yang dirangka khusus
untuk mencapai matlamat universiti dalam
melahirkan graduan yang kompeten.
Antara pengisian utama program
termasuklah sesi pembelajaran bersama
pensyarah daripada pelbagai universiti
seperti Kasetsart University, Thailand dan
Visayas State University, Philippines,
Universiti Sains Malaysia, Universiti
Teknologi Malaysia dan Universiti Teknologi
MARA Kampus Mukah. Selain itu, program
ini juga melibatkan pembuatan mangrove
syrup dan penanaman pokok bakau di
Kebun Raya Mangrove Surabaya,
Indonesia. Kejayaan Program Kem Musim
Panas TROFIA ini membuktikan komitmen
UiTM Kampus Mukah dalam menyokong
agenda mobiliti pelajar, sekaligus
memastikan mahasiswa sentiasa relevan
dengan tuntutan global masa kini.

